ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  

1. Անհրաժեշտությունը

[bookmark: _Hlk135330335]ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և լրացումներ,  Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է ՀՀ մարզերում առաջնահերթ լուծում պահանջող անհետաձգելի ծրագրերի իրականացումն  ապահովելու նպատակով: 

1. Ընթացիկ իրավիճակը և իրավական ակտի ընդունման անհրաժեշտությունը

Սույն թվականի մայիսյան վարար անձրևների հետևանքով վնասվել է Իջևան համայնքի Խաշթառակ բնակավայր տանող կամուրջը և Դիլիջան համայնքի Դիլիջան քաղաքի  Էմմա Ծատուրյանի փողոցի սկզբնամասում գտնվող գետի հենապատը, մայթը և ճանապարհի մի հատվածը: Խաշթառակ բնակավայրի ժամանակավոր կամրջի կառուցմամբ և Դիլիջան քաղաքի հենապատի կառուցմամբ կապահովվի ազգաբնակչության ազատ տեղաշարժը և ավտոմեքենաների անվտանգ երթևեկությունը:
	Ժամանակավոր կամրջի և հենապատի կառուցման համար  նախատեսվում է ՀՀ կառավարության 27.05.2024թ. թիվ 771-Ն որոշմամբ ՀՀ Տավուշի մարզին հատկացված միջոցներից 75,381․3 հազար դրամն ուղղել  1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառմանը:
[bookmark: _Hlk175567665]	Մարզում հրատապ լուծում պահանջող խնդիրներ են նաև Իջևան համայնքի սահմանամերձ Աճարկուտ, Սարիգյուղ և Կիրանց բնակավայրերի խմելու ջրի, ոռոգման համակարգերի հիմնանորոգման և հենապատի կառուցման ծրագրերի մաս կազմող նախագծանախահաշվային փաստաթղթերի ձեռքբերումը, որոնց ֆինանսավորման համար առաջարկվում է 1049.Ճանապարհային ցանցի բարելավում, 11002. Մարզային նշանակության ավտոճանապարհների պահպանման և անվտանգ երթևեկության ծառայություններ միջոցառումից նվազեցնել 10751,2 հազար դրամը և ՀՀ կառավարության 27.05.2024թ. թիվ 771-Ն որոշմամբ ՀՀ Տավուշի մարզին հատկացված միջոցներից 23648,8 հազար դրամն ուղղել  1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառմանը։
2024 թվականի մայիսի 25-26-ը  հորդառատ անձրևով պայմանավորված հեղեղումների հետևանքով  վնասվել և տիղմով խցանվել է Ալավերդի համայնքի Սանահին կայարան թաղամասի, Թումանյան փողոցի բազմաբնակարանային շենքերի և Քարկոփ բնակավայրի կոյուղու ցանցը, որը ենթակա չէ վարանորոգման և պետք կառուցվի նոր կոյուղագծեր, որի նախագծման և կառուցման համար  նախատեսվում է հատկացնել 97,083․7 հազ․ դրամ։
 Միաժամանակ առաջարկվում է ՀՀ կառավարության 27.05.2024թ. թիվ 771-Ն որոշմամբ ՀՀ Լոռու մարզին հատկացված միջոցներից 95․470․0 հազար դրամն ուղղել  1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառմանը: 
Հրատապ լուծում պահանջող խնդիրներ են նաև Ալավերդի համայնքի Թումանյան փողոցի հենապատերի, մայթերի և երթևեկելի մասի կառուցման նախագծանախահաշվային փաստաթղթերի կազմման աշխատանքների, Ալավերդի համայնքի Քարկոփ բնակավայրի մանկապարտեզի վերանորոգման նախագծանախահաշվային փաստաթղթերի կազմման աշխատանքների, Ալավերդի համայնքի Սանահին կայարան թաղամասի բակերի, Թումանյան փողոցի 5-րդ և 6-րդ շենքերի բակերի, Քարկոփ բնակավայրի 630 մ. երկարությամբ փողոցի և բակային տարածքների բարեկարգման և ասֆալտապատման նախագծանախահաշվային փաստաթղթերի կազմման աշխատանքների, Ալավերդի համայնքի Սանահին կայարան թաղամասի խմելու ջրի ջրագծերի կառուցման նախագծանախահաշվային փաստաթղթերի կազմման աշխատանքների, Ալավերդի համայնքի Սանահին կայարան թաղամասի երկու բազմաբնակարան շենքերի տանիքների և ինը շքամուտքերի, Թումանյան փողոցի երկու բազմաբնակարան շենքերի հինգ շքամուտքերի առաջին հարկերի, Քարկոփ բնակավայրի երկու բազմաբնակարան շենքերի տանիքների, ինը շքամուտքերի վերանորոգման և մեկ բազմաբնակարան շենքերի հիմքերի ուժեղացման նախագծանախահաշվային փաստաթղթերի կազմման աշխատանքների իրականացումը։
[bookmark: _Hlk177999854]    Նախագծով առաջարկվում է նաև՝ ՀՀ Սյունիքի մարզային ենթակայության «Սիսիանի մանկապատանեկան մարզադպրոց» ՊՈԱԿ–ի գազամատակարարման համակարգերի շինհավաքակցման աշխատանքների ձեռքբերման ՀՀ Սյունիքի մարզպետի աշխատակազմին հատկացնել 5,058․7 հազ.դրամ  գումար։
     Նախագծով առաջարկվում է կատարել 318․8 մլն վերաբաշխում այդ թվում՝
· ՀՀ Լոռու մարզին հատկացնել՝ 117.7 մլն (5 նախագծերի ձեռքբերում, շինարարություն)․
· ՀՀ Տավուշի մարզին հատկացնել՝ 109․8 մլն (4 նախագծերի ձեռքբերում, 2 շինարարություն)․
· ՀՀ Գեղարքունիքի մարզ հատկացնել՝  86.3 մլն (2 շինարարություն)․
· ՀՀ Սյունիքի մարզին՝  5․0 մլն  դրամ․
[bookmark: _Hlk176177741][bookmark: _Hlk163801451][bookmark: _Hlk175567808]Միաժամանակ 1004. Ոռոգման համակարգի առողջացում, 12002. Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում  միջոցառումներց նախագծով նվազեցվում է՝ 90,903․6 հազ․ դրամ, հարկ է նշել, որ  «1049–11002․ Մարզային նշանակության ավտոճանապարհների պահպանման և անվտանգ երթևեկության ծառայություններ», և «1212–12025․ Մարզերում առաջնահերթ լուծում պահանջող հիմնախնդիրների լուծում» միջոցառումներց կատարվող նվազեցումները չեն հանգեցնի հետագա վերաբաշխումների իրականացման անհրաժեշտության։
Միաժամանակ հայտնում ենք, որ 1004. Ոռոգման համակարգի առողջացում, 12002. Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում  միջոցառման համար 2025 թվականի ՀՀ պետական բյուջեով լրացուցիչ 90 մլն դրամ գումար հատկացնելու անհրաժեշտություն չի առաջանա, գումարը ներառված է միջոցառման գծով ՀՀ ՏԿԵՆ-ի կողմից ներկայացված հայտում։ 
1. Առաջարկվող կարգավորման բնույթը
Նախագծի ընդունման նպատակն է ապահովել՝ 
· ՀՀ Տավուշի մարզի Իջևան համայնքի Խաշթառակ բնակավայրում  ազգաբնակչության հետիոտնային և ավտոմոբիլային ազատ և անվտանգ տեղաշարժը, Դիլիջան քաղաքում՝ բնակիչների և ավտոմեքենաների անվտանգ երթևեկությունը: Իջևան համայնքի սահմանամերձ Սարիգյուղ և Կիրանց բնակավայրերի ազգաբնակչության խմելու և ոռոգման ջրերի արդիականացված համակարգերը: Իջևան համայնքի սահմանամերձ Աճարկուտ բնակավայրում անվտանգ երթևեկությունը։
·  ՀՀ Լոռու մարզի Ալավերդի համայնքի Սանահին կայարան թաղամասի, Թումանյան փողոցի բազմաբնակարանային շենքերի և Քարկոփ բնակավայրի կոյուղու նոր ցանց, որի արդյունքում կբարելավվի բնակավայրերի սանիտարահիգենիկ և բնակչության կենսաապահովման պայմանները։
·   ՀՀ Գեղարքունիքի մարզի Ճամբարակ քաղաքի Գարեգին Նժդեհ փողոցի սկզբնամասում գտնվող հենապատի և փլված կամուրջի վերանորոգման աշխատանքների իրականացումն ու Մարտունի համայնքի Աստղաձոր և Զոլաքար բնաակավայրերի ճանապարհի հենապատերի վերականգնման աշխատանքների ձեռքբերում աշխատանքների ձեռքբերումը։

1. Ակնկալվող արդյունքը
Վերոնշյալ հրատապ համարվող խնդիրների լուծման ապահովում։
       5․Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
6․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է Կառավարության 2021-2026թթ. ծրագրի 6,6 կետով սահմանված Տարածքային կառավարման և տեղական ինքնակառավարման դրույթներից: 


